
Emgup nukinganik nukissiorfiit aamma mingutsitsinngitsumut 
allanngoriartortitsinissaq pillugit § 37 naapertorlugu apeqquteqaammut nr. 28-
mut akissuteqaat 

Asasara Jess Svane 

Emgup nukinganik nukissiorfiit aamma mingutsitsinngitsumut 
allanngortitsinissaq pillugit Inatsisartut suleriaasianni § 37 imm. 1 naapertorlugu 
Naalakkersuisunut apeqquteqarputit. 

Apeqqut 1 
Minguittumik nukissiuutitigut nuna tamakkerlugu inerisaanissamik 
siunniussaqarluni ingerlatsineq Naalakkersuisut qanoq ingerlatseqqinniarpaat? 

Akissut 
Ilaatigut erngup nukingata ukkatarineqarneratigut nunarput tamakkerlugu 
mingutsitsinngitsumut allanngoriartortitsinissamik suliaqarneq Naalakkersuisut 
ingerlateqqinniarpaat. 
Mingutsitsinngitsumut allanngoriartortitsinerup sukkanerulersinnissaanut 
suliniutissaq aalajangersimasoq tassaasussaavoq Qasigiannguani aamma 
Aasianni pilersuinermut erngup nukinganik nukissiorfiliomissaq kiisalu Nuummi 
Kangerluarsunnguani emgup nukinganik nukissiorfiup allilemeqarnissaa. 
Erngup nukinganut suliniutit marluk taakkua pisortat pilersuineranni nukissiaq 
ataavartoq 70 procentit missaannik 90 procentit missaannut 
annertusitinneqartussaavoq. Tamatumunnga inatsisissatut siunnersuut 
Naalakkersuisut tusarniaanermut nittartagaatigut tamanut ammasumik 
tusamiaassutigal ugu nassi unneqaqqammerpoq. 

Apeqqut 2 
Erngup nukiga atorlugu nukissiorfiup annertusaqqinnissaa (Nuuk) aammalu 
nutaamik sanaartomissap (Qasigiannguit kujataani) 
aningaasalersorneq amissaanik siunnersuummik suliaq arnerup inatsisartunut 
qaqitassanngortinneqareersup qanoq pilersaaruteqarfigineqarpa? 

Akissut 
Erngup nukinganik iluaquteqarluni nukissiorfissanik sanaartugassanut, 
aningaasalersuinernut aamma ingerlatsinermut atortulersuutinullu taakkununnga 
atasunut Nuummik kiisalu Qasigiannguanik aamma Aasiannik pilersuinermut 
atatillugu killiliussatut inatsisissatut siunnersuut Naalakkersuisut tusarniaanermut 

nittartagaatigut tamanut tusarniaassutigalugu nassiunneqaqqammerpoq. 
Inatsisissatut siunnersuut 2021-mi Inatsisartut ukiaanerani ataatsimiinneranni 
suliarineq assasoq naatsorsuutigineq arpoq. 

Inussiarnersumik inuulluaqqusillunga 

